Nik, Nagore Madariaga Iriarte, Arantzako Udaleko idazkariak,
ZIURTATZEN DUT:

Arantzako Udaleko alkateak, 2024ko urriaren 4an, osoki idatzirik dagoen honako Ebazpen hau egin
zuela:

164/2024 EBAZPENA, URRIAREN 4KOA, ARANTZAKO UDALEKO ALKATEARENA, URRIAREN
15EKO LANDA EREMUKO EMAKUMEEN NAZIOARTEKO EGUNEKO LANDA EREMUKOAK
KONPLEXURIK GABE ADIERAZPEN INSTITUZIONALERA ATXIKITZEA ONESTEN DUENA.

Ikusirik 2024ko irailaren 12an Bortzirietako Berdintasun Zerbitzuko berdintasun teknikariak urriaren
15eko Landa Eremuko Emakumeen Nazioarteko Eguneko LANDA EREMUKOAK KONPLEXRUIK GABE
adierazpen instituzionala helarazi zuela, udalak, hala adostuz gero, atxikitu zedin.

URRIAK 15, LANDA EREMUKO EMAKUMEEN NAZIOARTEKO EGUNA: LANDA EREMUKOAK KONPLEXURIK
GABE

Aurten ere, Berdintasun teknikaridun Nafarroako Toki eta Lurralde Entitateok, Landa Eremuko Emakumeen
Nazioarteko Egunarekin bat egin dugu, “Rural y sin complejos / Landa eremukoak konplexurik gabe” lelopean, landa-
garapenean emakumeek egiten duten ekarpen erabakigarria aitortzeko.

Gaurko egunean, emakumeek landa-ingurunean gizartean berdintasuna lortzeko egiten duten borroka aldarrikatzen
eta ospatzen da, eta, horrekin batera, merezitako omenaldia egin nahi zaie landa-eremuko emakumeei, garapen
ekonomiko, sozial eta iraunkorrean eta landaeremuko udalerrietan biztanleria finkatzean duten eginkizun estrategikoa
aitortuz.

Emakumeak nekazariak edo abeltzainak dira, baita enpresaburuak, ekintzaileak, artistak, kirolariak, zaintzaileak,
politikariak... Aniztasun horrek agerian uzten du komunitateetan betetzen duten zeregin anitza eta funtsezkoa. Besteak
beste, emakumeen parte-hartze politikoa alkatetza eta kontzejuetako presidentzien %32 da, Estatuko batez bestekoa
baino %7,5 gehiago. Gainera, Nafarroako emakumeak landa-ekintzailetzaren buru dira: Nafarroako hiru landa-
ekintzaileetatik bi emakumeak dira.

Azkenik, azkeneko datuen arabera, emakumeen ia bikoitzak gizonek baino goi-mailako titulazio gehiago ditu, % 52, 7ko
tasa du unibertsitateko ikasketekin, eta gizonen kasuan,

berriz, % 45,3koa da. Testuinguru horretan, Landa Garapenerako Foru Legearen zirriborroa garatzen ari da, eta,
bertan, Landa Eremuko Emakumeen Estatutua txertatzea aurreikusten da, emakumeek Nafarroako landa-ingurunean
duten eginkizuna aitortzeko eta indartzeko funtsezko alderdi gisa.

Araudi horrek aukera eta berme bat ematen du ftratu- eta aukera-berdintasuna sustatzeko, sektore guztietan
emakumeen presentzia sustatzeko pizgarriak emanez, landa-eremuko emakumeen talentu eta berrikuntza-gaitasuna
indartuz, eta lurraldeetako trebakuntza eta prestakuntza feminista hobetuz. Era berean, funtsezkoa da indarkeria
sinbolikoak desagerraraztea, tradizioz esleitutako rolekin lotzen diren landa-eremuko emakumeen diskurtsoa, ideietan
eta irudikapen desegokietan nahastuta baitaude.

Horregatik guztiagatik, Nafarroako Toki eta Lurralde Erakundeok aurten ere urriaren 15a ospatuko dugu, berdintasun
politika publiko aktiboak, zeharkakoak eta intersekzionalak

lantzeko konpromiso irmoarekin. Funtsezkoa da landa-eremuko emakumeak benetako berdintasun-egoeran jartzea,
beren bizi-baldintzak hobetzeko garapen pertsonal eta profesionaleko dibertsitatea eta inguruabar espezifikoak
kontuan hartuta.

EBATZI DUT:

1) Urriaren 15eko Landa Eremuko Emakumeen Nazioarteko Eguneko LANDA EREMUKOAK
KONPLEXURIK GABE adierazpen instituzionalera atxikitzea.



2) Arantzako Udaleko osoko bilkurari egiten den hurrengo bilkuran Ebazpen honen berri ematea,
berretsi dezan.

3) LANDA EREMUKOAK KONPLEXURIK GABE kartela eta adierazpen instituzionala Arantzako
Udaleko webgunera igotzea, orok jakin dezan.

4) Ebazpen hau Bortzirietako Berdintasun Zerbitzuko berdintasun teknikariari jakinaraztea, bere
ezaguera eta ondorioetarako.

Eta horrela jasota gera dadin eta dagozkion ondorioak izan ditzan, ZIURTAGIRI hau ematen dut,
alkatearen oniritziarekin.

Arantzan, 2024ko urriaren 4an.

